
ABSTRAK 

 

Kajian ini bertujuan untuk mengetahui hubungan gaya keibubapaan dan faktor 
kewangan keluarga terhadap tingkah laku prososial awal kanak-kanak di kecamtan 
Pringgarata, kabupaten Lombok Tengah, NTB Indonesia. Kajian ini menggunakan 
kaedah tinjauan (Survey Method). Seramai 144 orang ibu bapa daripada empat TK di 
daerah Pringgarata dipilih sebagai sampel kajian menggunakan kaedah persampelan 
rawak mudah. Dapatan data kajian diperoleh menggunakan tiga jenis instrumen soal 
selidik. Instrumen soal selidik ini dibina dengan penelitian terhadap kesahan dan 
kebolehpercayaan item-item di dalam instrumen dengan pengawalan ancaman kesahan 
dalaman dan kesahan luaran. Item yang mempunyai ketekalan dan nilai Cronbach 
Alpha yang melebihi >0.65 sahaja yang digunakan di dalam kajian sebenar. Data yang 
dikutip oleh pengkaji melalui ujian normality menggunakan ujian Kolmogorov Smirnov 
bagi melihat kenormalan taburan data. Ujian Statistik SPSS korelasi Pearson digunakan 
untuk melihat hubungan pemboleh ubah bebas dengan pemboleh ubah bersandar 
dengan standard nilai signifikan ialah p<0.05. Hasil dapatan kajian menunjukkan 
bahawa terdapat hubungan yang signifikan (r=0.464; p=0.000) antara gaya keibubapaan 
autoritatif dengan tingkah laku prososial awal kanak-kanak. Manakala gaya 
keibubapaan autoritatif (r=0.070; p=0.407) dan gaya keibubapaan permisif (r=-0.109; 
p=0.194) tidak mempunyai hubungan yang signifikan dengan tingkah laku prososial 
awal kanak-kanak. Hubungan yang tidak signifikan juga terjadi antara faktor kewangan 
keluarga (r=0.072; p=0.388) dengan tingkah laku prososial awal kanak-kanak usia TK 
di kecamatan Pringgarata. Dapatan kajian ini diharapkan dapat membantu ibu bapa, 
guru-guru TK dan kementerian pendidikan Indonesia secara luas dalam memberikan 
gambaran awal tentang hubungan gaya keibubapaan, faktor kewangan keluarga dengan 
tingkah laku prososial awal kanak-kanak. Selain itu, kajian diharapkan boleh menjadi 
bahan rujukan dalam membentuk program keibubapaan oleh sesiapa sahaja yang berada 
dalam dunia pendidikan awal kanak-kanak. 

THE RELATIONSHIP BETWEEN PARENTING STYLE AND FAMILY 

FINANCIAL FACTORS TOWARDS THE EARLY CHILDHOOD 

PROSOCIAL BEHAVIOR 

 

 

ABSTRACT  

 

This study aims to determine the relationship between parenting style and family 
financial factors towards early childhood prosocial behavior in Pringgarata, Central 
Lombok district, West Nusa Tenggara Province, Indonesia. This study used a survey 
method. A total of 144 parents from four kindergartens in Pringgarata were selected as 
a study sample by using a simple random sampling method. The study data were 
obtained using three types of research question instruments. The instruments were 
developed by testing the validity and reliability of the items in the instruments with the 
threat control of internal validity and external validity. The items that have the 
technicality and value of Cronbach Alpha that exceeds >0.65 are only those used in 
the actual study. The data cited by the researcher through the normality test used the 
Kolmogorov Smirnov test to see the data normality. The Pearson correlation SPSS 
Statistical Test was used to see the relationship between independent variables and 
dependent variable with a significant level is p<0.05. The results showed that there was 
a significant relationship (r=0.464; p=0.000) between authoritative parenting style and 
early childhood prosocial behavior. Whereas the authoritarian parenting style (r=0.070; 
p=0.407) and the permissive parenting style (r=-0.109; p=0.194) had no significant 
relationship with early childhood prosocial behavior. An insignificant relationship was 
also found between family financial factors (r=0.072; p=0.388) and the prosocial 
behavior of early kindergarten-aged children in Pringgarata district. The implication of 
this study is expected to help parents, kindergarten teachers, and the Indonesian ministry 
of education broadly in providing an initial picture of the relationship between parenting 
style and family financial factors towards early childhood prosocial behavior. In 
addition, the current study is expected to be a reference material in conducting parenting 
classes by anyone who is in the world of early childhood education.  

BAB 1 

 

 

 

 

PENGENALAN 

 

 

 

 

1.1 Pendahuluan 

 

Bab satu ini membincangkan latar belakang kajian, pernyataan masalah, objektif kajian, 

persoalan kajian, hipotesis, dan kerangka konseptual, definisi istilah, batasan kajian, 

kepentingan kajian, dan rumusan. Semua perkara ini akan memberi tumpuan kepada 

membincangkan gaya keibubapaan, faktor kewangan keluarga dan tingkah laku 

prososial kanak-kanak.  

1.2 Latar Belakang Kajian 

 

Kehidupan sosial akan sentiasa dikaitkan dengan tingkah laku sosial kita terhadap orang 

lain. Tingkah laku baik atau positif terhadap orang lain akan menyokong fungsi 

manusia sebagai mahluk sosial. Tingkah laku prososial ditakrifkan sebagai sesuatu 

yang bermaksud memberi kesan baik kepada orang lain (individu) atau kumpulan 

secara sukaraela tanpa paksaan (Eisenberg & Mussen, 1997). Dengan itu prososial 

adalah tingkah laku sosial yang positif yang bertujuan untuk memberi bantuan kepada 

orang lain secara sukarela, seperti berkongsi, menyediakan bantuan fizikal atau mental, 

menghormati, dan berempati (Taylor, 2020). Maka daripada hal tersebut, tingkah laku 

prososial boleh membina hubungan yang baik antara manusia.  

 

Tingkah laku prososial boleh dibentuk dari usia awal kanak-kanak, walaupun 

kanak-kanak secara semulajadi mempunyai sifat prososial, hal ini dikatakan demikian 

kerana dapat dilihat dari keupayaan kanak-kanak yang berusia 18 bulan dalam 

bertingkah laku prososial. Brownell, Svetlova dan Nicholas (2009) menyatakan dalam 

kajiannya bahawa sekitar usia tersebut kanak-kanak sudah boleh menunjukkan sikap 

untuk terlibat dalam menghiburkan seseorang yang kelihatan murung, sedih atau 

tertekan dalam bentuk perkongsian dan sikap membantu (Williams & Berthelsen, 

2017). Tetapi jika persekitaran tidak menyokong ciri-ciri semulajadi ini, kanak-kanak 

boleh membesar menjadi kanak-kanak anti-sosial. Oleh kerana itu, pada tahun-tahun 

awal perkembangan kanak-kanak adalah meruapakan tugas yang penting untuk 

mengembangkan tingkah laku prososial mereka, kerana hal ini boleh meramalkan 

pencapaian di masa depan. Maka dengan itu, sokongan daripada persekitaran, 

terutamanya keluarga, sangat diperlukan.  

Dalam melaksanakan peranan mereka sebagai ibu bapa, terdapat pelbagai 

faktor yang memberi kesan kepada ibu bapa dalam berinteraksi dan mendidik kanak-

kanak mereka. Salah satunya ialah Parenting Style atau gaya keibubapaan. Menurut 

Baumrind (1966, 1967, 1978, 1991) dalam penyelidikan Rose, Roman, Mwaba dan  

Ismail (2018) terdapat empat gaya keibubapaan iaitu authoritative (demokratis), 

authoritatrian (otoriter), permissive (longgar) dan neglectful (lalai). Setiap gaya ini 

mempunyai perbezaan asas dalam menyediakan pengasuhan kepada kanak-kanak. 

Perbezaan ini menyebabkan perbezaan cara ibu bapa berinteraksi dengan kanak-kanak 

dan juga memberikan kesan yang berbeza, baik secara internal maupun tingkah laku 

eksternal kanak-kanak.  

 

Selain gaya keibubapaan, faktor kewangan keluarga juga merupakan salah satu 

faktor yang mempengaruhi sikap atau tindakan, utamanya bagi keluarga yang 

mempunyai tekanan ekonomi rendah. Dalam kajian Shinyoung (2017), kajian terdahulu 

telah menunjukkan bahawa tekanan ekonomi memberi kesan negatif kepada diri 

seseorang yang boleh melemahkan ciri-ciri positif seperti keyakinan diri, kepuasan 

hidup, kawalan kendiri dan keupayaan untuk menyelesaikan masalah. Dalam erti kata 

lain, apabila seseorang mengalami tekanan ekonomi, terdapat juga kemelut dari dalam 

dirinya yang dapat mempengaruhi tingkah laku seseorang. Dalam kes ini ibu bapa 

kepada kanak-kanak.  

 

Berdasarkan semua perkara di atas, pengkaji berminat untuk mengkaji tingkah 

laku prososial awal  kanak-kanak dan gaya keibubapaan dengan faktor kewangan 

keluarga pada empat Taman Kanak-Kanak (TK) di kecamatan (daerah) Pringgarata, 

Lombok Tengah, Nusa Tenggara Barat, Indonesia. 

Mengapa pengkaji ingin mengkaji ini? Berikut adalah beberapa sebab:  

1. Berdasarkan pemerhatian awal, empat TK yang akan menjadi subjek kajian ini 

berada pada desa-desa yang berpotensi sebagai desa maju di kecamatan 

Pringgarata. Potensi ini dapat dilihat daripada pencapaian yang dicapai oleh 

beberapa desa di peringkat daerah mahupun kebangsaan.  

2. Masyarakat tradisonal dan tingkah laku positif budaya gotong royong seperti 

saling membantu, empati, dan saling berbagi di kalangan penduduk di kecamatan 

Pringgarata masih kuat, walaupun bagi sesetengah perkara individualisme mula 

dilihat. 

3. Gaya keibubapaan di desa-desa dalam lingkungan kecamatan Pringgarata masih 

kelihatan lebih tradisional, iaitu corak keibubapaan yang dipengaruhi oleh gaya 

keibubapaan ibu bapa terdahulu. 

4. Keempat TK tersebut merupakan institusi pendidikan awal kanak-kanak yang 

mempunyai lebih ramai pelajar berbanding TK lain di Kawasan tersebut. Dengan 

demikian, hal tersebut boleh mengindikasikan bahawa keempat TK itu memiliki 

kelebihan dan kriteria yang sesuai untuk dikaji. Pengkaji berharap menemukan 

pengaruh yang signifikan antara gaya keibubapaan ibu bapa dan faktor kewangan 

keluarga terhadap tingkah laku prososial awal kanak-kanak usia TK. 

5. Setakat pengetahuan pengkaji, tiada sesiapa yang pernah mengkajian tingkah 

laku prososial awal kanak-kanak, gaya keibubapaan dan faktor kewangan 

keluarga di desa, kecamatan Pringgarata ini. 

 

 

 

 



5 
 

1.3 Pernyataan Masalah 

 

Dalam kurikulum pendidikan kebangsaan Republik Indonesia, pendidikan karakter 

telah menjadi bahagian daripada kurikulum yang dikawal selia dalam Undang-Undang 

Republik Indonesia Nomor 20 Tahun 2003. Matlamat daripada pendidikan karakter 

tersebut adalah untuk membina watak pelajar supaya terbentuk peribadi yang dapat 

bermanfaat bagi dirinya dan orang lain. Melihat daripada matlamat ini, membentuk 

kanak-kanak yang prososial juga merupakan bahagian dari pendidikan karakter 

tersebut. 

 

Meskipun begitu didapati  pendidikan karakter masih tidak dicapai secara 

optimum, ini dicirikan oleh bilangan kes dalam kanak-kanak usia Sekolah Dasar (SD) 

yang tidak mencerminkan watak yang baik, seperti mencuri (Faiz, Soleh, Kurniawaty, 

& Purwati 2021). Oleh itu, adalah penting untuk menjalankan kajian untuk mengetahui 

faktor-faktor yang boleh mengoptimumkan pendidikan karakter dalam konteks tingkah 

laku prososial awal kanak-kanak.  

 

Selanjutnya masalah gaya keibubapaan yang tidak sesuai boleh mencetuskan 

gangguan pada kanak-kanak baik secara fizikal dan mental. Kajian daripada  Sarifudin, 

Hastuti, dan Simanjuntak (2020) didapati bahawa gaya keibubapaan otoriter dan 

permisif ibu dan tingakat stress ibu mempengaruhi gangguan emosi dan tingkah laku 

kanak-kanak di SD 5 Pengadilan Bogor Tengah. Kajian ini menunjukkan bahawa 

gangguan emosi dan tingkah laku kanak-kanak berasal dari bagaimana ibu bapa 

memberikan perlakuan kepada kanak-kanak dalam memberikan hukuman fizikal atau 

memanjakan kanak-kanak yang berlebihan.  

Berkaitan hubungan gaya keibubapaan dengan tingkah laku prososial kanak-

kanak, kajian dari Nabang, Prastyawati, Aji dan Soraya (2021) menjelaskan bahawa 

gaya keibubapaan menyumbang kepada tingkah laku prososial pelajar SD. Pelajar yang 

menerima gaya keibubapaan autoritarian dan permisif mempunyai tingkah laku 

prososial yang negatif, manakala pelajar yang menerima gaya keibubaapaan autoritatif 

akan mempunyai tingkah laku prososial yang baik. 

 

Oleh itu, kajian yang sama perlu dijalankan dalam konteks yang berbeza untuk 

mengetahui bentuk gaya keibubapaan yang lebih banyak digunakan masyarakat desa 

dengan latar belakang adat budaya tradisonal yang tinggi, dan juga  menjawab 

persoalan hubungan gaya keibubapaan dengan tingkah laku prososial awal kanak-

kanak.  

 

Dalam kajian Sarifudin et al. (2020) juga menyebutkan bahawa tahap stress ibu 

juga merupakan aspek lain yang mempengaruhi gangguan emosi dan tingkah laku 

kanak-kanak. Selain ibu, stress juga boleh dialami oleh bapa. Ini berlaku kerana banyak 

faktor, salah satunya faktor kewangan. Keluarga yang terganggu dari segi kewangan 

dan menyebabkan tekanan keluarga, secara tidak langsung boleh mempengaruhi 

emosional dan tingkah laku kanak-kanak melalui tekanan psikologi ibu bapa dan 

gangguan keibubapaan yang digunakan kepada kanak-kanak mereka (Linlin, Andrea, 

Lishou, Li, & Wen, 2020).  

 

Di Indonesia sendiri, isu kewangan juga menjadi salah satu faktor yang 

mempengaruhi fungsi keluarga. Menurut kajian Herawati, Krisnatuti, Pujihasvuty, dan 

Latifa (2020) menyatakan bahawa fungsi ekonomi mempunyai hubungan yang paling 

rapat dengan fungsi lainnya di dalam keluarga, sehingga ketikdakfungsian keluarga 

merupakan akibat daripada masalah kewangan yang tidak dipenuhi.  

 

Sehubungan dengan perkembangan tingkah laku prososial kanak-kanak, 

masalah kewangan juga merupakan faktor yang boleh menghalang perkembangan 

tersebut. Ini kerana ibu bapa yang mempunyai masalah kewangan cenderung 

mempunyai gaya keibubapaan yang autoritarian, mengalami kemurungan dan 

mempunyai konflik keluarga yang secara tidak langsung mempengaruhi perkembangan 

kanak-kanak (Faiz et al., 2021). Tekanan psikologi ibu bapa dan gangguan keibubapaan 

inilah yang akan dihadapi kanak-kanak di rumah. Jika perkara tersebut tidak dapat 

dikawal dan diperbetulkan, hal ini boleh mempengaruhi emosi dan tingkah laku kanak-

kanak, kerana interaksi terdekat kanak-kanak adalah ibu bapa atau persekitaran 

keluarga.   

 

Menurut Mistry, Vandewater, Huston, dan McLoyd (2002) dalam kajian Konz 

(2017) bagi keluarga yang berpendapatan rendah, hubungan yang baik antara orang 

dewasa dan kanak-kanak dianggap sangat penting untuk menurunkan risiko kesan 

negatif kemiskinan terhadap kanak-kanak. Oleh itu, gaya keibubapaan perlu terus 

menjadi perhatian bagi ibu bapa untuk membina interaksi yang baik dengan kanak-

kanak supaya mereka juga dapat membina perkara-perkara positif dari dalamnya yang 

kemudiannya dapat diwujudkan  dalam tingkah laku prososial.  

1.4 Objektif Kajian 

 

Objektif kajian ini adalah:  

1.1.1 Mengenal pasti gaya keibubapaan ibu bapa awal kanak-kanak 

1.5.3.1 Autoritatif 

1.5.3.2 Autoritarian  

1.5.3.3 Permisif 

1.1.2 Mengenal pasti faktor kewangan keluarga awal kanak-kanak 

1.1.2.1 Pendapatan keluarga awal kanak-kanak 

1.1.2.2 Keadaan persekitaran keluarga, ketersedian fasiliti di rumah 

1.1.2.3 Latar belakang pendidikan ibu bapa 

1.1.3 Mengenal pasti bentuk tingkah laku prososial awal kanak-kanak 

1.1.4 Mengkaji hubungan di antara gaya keibubapaan dengan tingkah laku prososial 

awal kanak-kanak 

1.1.4.1 Hubungan antara gaya keibubapaan autoritatif dengan tingkah laku 

prososial awal kanak-kanak. 

1.1.4.2 Hubungan antara gaya keibubapaan autoritarian dengan tingkah laku 

prososial awal kanak-kanak. 

1.1.4.3 Hubungan antara gaya keibubapaan permisif dengan tingkah laku 

prososial awal kanak-kanak. 

1.1.5 Mengkaji pengaruh faktor kewangan keluarga terhadap tingkah laku prososial 

awal kanak-kanak 

1.5 Soalan Kajian 

 

Bentuk soalan kajian daripada kajian ini adalah seperti berikut: 

1.1.6 Apakah bentuk gaya keibubapaan ibu bapa awal kanak-kanak? 

1.1.6.1 Apakah bentuk gaya keibubapaan autoritatif ibu bapa awal kanak-

kanak? 

1.1.6.2 Apakah bentuk gaya keibubapaan autoritarian ibu bapa awal kanak-

kanak? 

1.1.6.3 Apakah bentuk gaya keibubapaan permisif ibu bapa awal kanak-

kanak? 

1.1.7 Apakah faktor kewangan keluarga awal kanak-kanak? 

1.1.7.1 Apakah pendapatan keluarga awal kanak-kanak? 

1.1.7.2 Apakah keadaan persekitaran keluarga, ketersediaan fasiliti di rumah? 

1.1.7.3 Apakah latar belakang pendidikan ibu bapa? 

1.1.8 Apakah bentuk tingkah laku prososial awal kanak-kanak? 

1.1.9 Apakah terdapat hubungan yang signifikan di antara gaya keibubapaan dengan 

tingkah laku prososial awal kanak-kanak? 

1.1.9.1 Apakah terdapat hubungan yang signifikan antara gaya keibubapaan 

autoritatif dengan tingkah laku prososial awal kanak-kanak? 

1.1.9.2 Apakah terdapat hubungan yang signifikan antara gaya keibubapaan 

autoritarian dengan tingkah laku prososial awal kanak-kanak? 

1.1.9.3 Apakah terdapat hubungan yang signifikan antara gaya keibubapaan 

permisif dengan tingkah laku prososial awal kanak-kanak? 

1.1.10 Apakah terdapat pengaruh yang signifikan antara faktor kewangan keluarga 

terhadap tingkah laku prososial awal kanak-kanak? 

1.6 Hipotesis 

 

Berdasarkan soalan kajian yang telah dinyatakan di atas, berikut adalah formulasi 

hipotesis yang dibentangkan sebagai jawapan sementara kepada kajian yang akan 

dijalankan oleh pengkaji:  

Ho.1: Tidak terdapat hubungan yang signifikan antara gaya keibubapaan dengan 

tingkah laku prososial awal kanak-kanak usia TK di kecamatan Pringgarata. 

1) Tidak terdapat hubungan yang signifikan antara gaya keibubapaan autoritatif 

dengan tingkah laku prososial awal kanak-kanak usia TK di kecamatan 

Pringgarata. 

2) Tidak terdapat hubungan yang signifikan antara gaya keibubapaan autoritarian 

dengan tingkah laku prososial awal kanak-kanak usia TK di kecamatan 

Pringgarata. 

3) Tidak terdapat hubungan yang signifikan antara gaya keibubapaan permisif 

dengan tingkah laku prososial awal kanak-kanak usia TK di kecamatan 

Pringgarata. 

Ho.2: Tidak terdapat pengaruh yang signifikan antara faktor kewangan keluarga 

terhadap tingkah laku prososial awal kanak-kanak usia TK di kecamatan 

Pringgarata. 

1.7 Kerangka Konsep 

 

Kajian ini bertujuan untuk mencari tahu hubungan antara gaya keibubapaan dan faktor 

kewangan keluarga terhadap tingkah laku prososial awal kanak-kanak di kecamatan 

(daerah) Pringgarata. Oleh itu, kajian ini terdiri daripada dua pemboleh ubah, iaitu 

pemboleh ubah bebas dan pemboleh ubah bersandar.  Untuk menjelaskan kembali 

pemboleh ubah daripada kajian ini, berikut dibentangkan rangka konsep dalam bentuk 

carta. 

 

 

 

 

 

Rajah 1.1. Kerangka Konsep 

 

Dalam carta ini, dapat dilihat bahawa secara umum pemboleh ubah bebas kajian 

ini adalah gaya keibubapaan dan faktor kewangan keluarga. Dalam gaya keibubapaan 

ini, penulis ingin mengkaji gaya keibubapaan autoritatif, autoritarian, dan permisif. 

Pada setiap gaya keibubapaan ini, aspek kawalan dan komunikasi ibu bapa adalah 

perkara yang membezakan satu gaya keibubapaan antara satu sama lain. Sedangkan 

untuk faktor kewangan keluarga, pengkaji hendak melihat latar belakang keadaan 

ekonomi keluarga yang boleh dipengaruhi oleh pendapatan (gaji), persekitaran dan latar 

belakang pendidikan keluarga, bagaimana faktor kewangan ini boleh mempengaruhi 

tingkah laku prososial kanak-kanak melalui hubungannya dengan gaya keibubapaan 

ibu bapa di rumah. 

Faktor Kewangan 
Keluarga 
1. Pendapatan (Gaji) 
2. Pesekitaran  
3. Pendidikan 

Keluarga 
4.  

Tingkah Laku 
Prososial Awal 
Kanak-Kanak 

Gaya Keibubapaan 
1. Autoritatif 
2. Autoritarian 
3. Permisif 

 

Pemboleh Ubah Bebas 
Pemboleh Ubah Bersandar 

Untuk pemboleh ubah bersandar kajian ini hanya mempunyai satu pemboleh 

ubah iaitu tingkah laku prososial pada awal kanak-kanak. Untuk memahami tingkah 

laku prososial awal kanak-kanak, teori Sosial Kognitif daripada Bandura (1997) dan 

teori Ekologi Bronfenbrenner (1979) digunakan pada kajian ini untuk memberikan 

gambaran awal mengenai pengaruh persekitaran keluarga (gaya keibubapaan dan faktor 

kewangan keluarga) terhadap tingkah laku prososial awal kanak-kanak. Di mana 

kanak-kanak itu akan mempelajari perkara-perkara daripada ibu bapa mereka, sehingga 

dia bertingkah laku mengikut apa yang dipelajarinya semasa berinteraksi dengan ibu 

bapanya.  

 

Maka dengan itu, merujuk daripada kerangka konsep, tajuk kajian ini adalah: 

Hubungan Gaya Keibubapaan dan Faktor Kewangan Keluarga Terhadap 

Tingkah Laku Prososial Awal Kanak-Kanak di kecamatan Pringarata, Lombok 

Tengah, Nusa Tenggara Barat, Indonesia.  

 

 

1.8 Definisi Operasional 

 

 

1.8.1 Gaya Keibubapaan 

 

Menurut Baunmrind (1966) gaya keibubapaan adalah sikap dan strategi yang 

digunakan oleh ibu bapa untuk membentuk tingkah laku dan sikap kanak-kanak 

(Taylor, 2020, p.3). Dalam kajian ini, ada 3 gaya keibubapaan yang menjadi fokus 

utama untuk dikaji, iaitu: 

• Autoritatif, iaitu gaya keibubapaan yang memiliki komunikasi dua hala antara 

ibu bapa dan kanak. Gaya keibubapaan ini mempunyai tahap kehangatan dan 

kawalan yang tinggi.  

• Autoritarian adalah gaya keibubapaan otoriter yang mengekang kanak-kanak. 

Ibu bapa mengawal tindakan kanak-kanak itu. Dalam gaya keibubapaan ini, 

kehangatan ibu bapa adalah rendah tetapi kawalannya tinggi. 

• Permisif adalah gaya keibubapaan yang dicirikan oleh kehangatan tinggi tetapi 

kawalan rendah. Ibu bapa lebih cenderung untuk membebaskan kanak-kanak 

untuk melakukan apa yang mereka mahu.  

 

Ketiga-tiga gaya keibubapaan ini menjadi perhatian pengkaji dalam kajian ini 

untuk mengetahui gaya keibubapaan yang ada pada ibu bapa dalam memberi 

pengasuhan kepada awal kanak-kanak mereka.  

 

 

1.8.2 Faktor Kewangan 

 

Faktor Kewangan adalah latar belakang ekonomi atau keadaan kewangan seseorang. 

Keadaan kewangan iaitu aktivi individu dalam mennguruskan keperluan keluraga, ia  

juga dikenali dengan status ekonomi, iaitu kedudukan  individu atau keluarga dalam 

persekitaran masyarakat berdasarkan pendapatan atau penghasilan bulanan individu 

atau keluarga tersebut (Farid & Fitria, 2019).  

Dalam kajian ini, faktor kewangan keluarga dari aspek pendapatan, persekitaran 

dan latar belakang pendidikan ibu bapa adalah fokus utama kajian ini. Pendapatan 

keluarga adalah faktor kewangan pertama yang akan menjadi perhatian pengkaji. 

Bagaimanakah atau apakah julat penghasilan keluarga dalam satu bulan. Kemudian 

persekitaran keluarga, biaya hidup, ketersedian sarana dan prasaran (kemudahan) di 

rumah. Kerana faktor kewangan keluarga juga berkaitan dengan kesejahteraan material, 

iaitu keupayaan keluarga untuk mengakses atau memiliki barang dan jasa. Selanjutnya 

latar belakang pendidikan keluarga juga menjadi perhatian pengkaji dalam faktor 

kewangan keluarga. Bagaimana latar belakang pendidikan keluarga menyokong 

keluarga dalam meningkatkan kewangan keluarga.  

 

 

1.8.3 Tingkah Laku Prososial Awal Kanak-Kanak 

 

Tingkah laku prososial adalah sikap dan tindakan positif kepada orang lain yang 

bersifat sukarelawan untuk memberi manfaat kepada orang lain yang diberi bantuan, 

sama ada fizikal atau emosi (Williams & Berthelsen, 2017).  

 

Oleh itu, apa yang dikaji semula dalam kajian ini ialah tingkah laku prososial 

awal kanak-kanak, iaitu tingkah laku positif seperti berbagi (berkongsi), membantu, 

menampakkan tingkah laku empati (menghibur atau memberikan keselesaan kepada 

orang lain) oleh kanak-kanak usia TK (4-6 tahun). 

1.9 Kepentingan Kajian 

 

Dalam bahagian ini, pengkaji menjelaskan kepentingan kajian ini untuk ibu bapa, 

institusi pendidikan awal kanak-kanak (TK), dan juga kerajaan. 

 

 

1.9.1 Bagi Ibu Bapa 

 

Kajian ini dijangka akan menjadi gambaran bagi ibu bapa tentang bagaimana gaya 

keibubapaan diamalkan pada masa ini, untuk memberi pengetahuan kepada mereka 

dalam mengperisiankan keibubapaan yang berkualiti untuk  kanak-kanak mereka.   

 

 

1.9.2 Bagi Institusi Pendidikan Awal Kanak-Kanak 

 

Selain ibu bapa, kajian ini juga diharap dapat menjadi pengetahuan untuk diterapkan di 

sekolah atau insitusi pendidikan awal kanak-kanak, baik untuk menunjukkan gaya 

keibubapaan terbaik untuk pelajar dan sebagai bahan pengajaran untuk ibu bapa. Di 

samping itu, kajian ini dijangka menjadi bahan rujukan untuk mempertimbangkan 

semua keputusan yang berkaitan dengan ekonomi keluarga pelajarnya.  

1.9.3 Bagi Kerajaan 

 

Kajian ini dijangka menjadi bahan rujukan pemerintah atau kerajaan, khususnya 

pemerintah desa dan kecamatan dalam memberikan kebijakan atau program yang dapat 

meningkatkan kualiti kewangan masyarakat dan gaya keibubapaan ibu bapa untuk awal 

kanak-kanak.  

 

 

1.10 Batasan Kajian 

 

Kajian ini terhad pada aspek gaya keibubapaan, faktor kewangan keluarga dan tingkah 

laku prososial awal kanak-kanak yang bertujuan untuk mengetahui hubungan antara 

aspek kajian  di empat TK yang ada di kecamatan Pringgarata, Lombok Tengah. 

Berdasarkan perkara tersebut, sampel kajian ini hanya melibatkan ibu bapa yang 

mempunyai kanak-kanak berumur 4-6 tahun yang sekolah di empat TK di kecamatan 

Pringgarata.  

 

Dengan menggunakan 174 sampel (30 sampel untuk kajian rintis dam 144 

sampel untuk kajian sebenar) daripada ibu bapa yang mempunyai kanak-kanak usia TK 

(4-6 tahun), kajian ini menggunakan kaedah Simple Random Sampling (persampelan 

rawak mudah) sebagai teknik pengambilan sempel. Kaedah ini dipakai kerana dirasa 

lebih sesuai digunakan oleh pengkaji yang memiliki data lengkap tentang kumpulan 

populasi yang homogen dengan jumlah yang tidak terlampau banyak (Priyono, 2008).    

1.11 Rumusan 

 

Bab ini telah menjelaskan semua yang berkaitan dengan pengenalan kajian, dari latar 

belakang kajian, pernyataan masalah, objektif kajian, soalan kajian, hipotesis, rangka 

konsep, definisi operasional, kepentingan kajian, sampai pada batasan kajian. Kajian 

ini dijangka dapat mengetahui hubungan dan pengaruh gaya keibubapaan dan faktor 

kewangan keluarga terhadap tingkah laku prososial awal kanak-kanak, menyediakan 

perubahan untuk meningkatkan kualiti pendidikan keluarga dan meningkatkan 

penglibatan ibu bapa dalam menyediakan keibubapaan yang berkualiti kepada kanak-

kanak di mana-mana sahaja. Dalam bab seterusnya, pengkaji membincangkan tinjauan 

literatur. 

 

 

 

 

 

 

 

 

 

 

 

 

 




